
QORAQALPOG‘ISTON RESPUBLIKASINING 
O‘ZIGA XOS EKOLOGIK MEROSI

Xoshimov Baxrom Baxadirovich
TDIU mustaqil tadqiqotchisi

Annotatsiya: Mavzu o‘z ichiga mamlakatimizda turizm bo‘yicha olib borilayotgan siyosatlarni hamda unga 
to‘sqinlik qilayotgan ekologik muammolarni yoritib bergan, shu asnoda muammolarga yechimlarni aniqlashtirish 
ko‘zda tutilgan.

Kalit so‘zlar: flora, fauna, rayon.
Abstract: The subject includes policies on tourism in our country and highlighted the environmental problems 
that hinder it, and in this context it is envisaged to clarify the solutions to the problems.

Key words: flora, fauna, region.
Аннотация: Тема включает в себя политику, проводимую в отношении туризма в нашей странеэколо-
гические проблемы, препятствующие ее развитию, и в этом контексте планируется прояснить решения 
проблем.

Ключевые слова: флора, фауна, район.

Yildan-yilga dunyoda ekologik ta’lim, aholi o‘rtasida ekologik madaniyatni shakllantirishga katta 
ahamiyat berilmoqda. Asosiy xususiyati tabiatga mehr va g‘amxo‘rlikdan iborat bo‘lgan ekoturizm 
aholining ekologik madaniyatini yuksaltirishga ijobiy ta’sir ko‘rsatadi, shuningdek, hayvonot dunyosini 
asrab-avaylashga xizmat qiladi.

Ekologik turizm butun dunyoda jadal rivojlanayotgan turizm turlaridan biridir. Turizmning bu turi 
atrof-muhit holatidan xavotirda bo‘lgan turistlar orasida keng tarqalgan. So‘nggi o‘n yilliklarda dun-
yoda sayohatning ushbu turi tez sur’atlar bilan o‘sib bormoqda va bu birinchi navbatda atrof-muhit-
ning yildan-yilga yomonlashib borayotgani bilan izohlanadi.

O‘zbekiston Respublikasi iqtisodiyoti dunyodagi eng jadal rivojlanayotgan mamlakatlardan biridir. 
Mamlakatning qulay geografik joylashuvi, iqlimi, landshaftlarining xilma-xilligi, shuningdek, bir qator 
muhofaza etiladigan tabiiy hududlari tufayli ekoturizmni rivojlantirish va ommalashtirish uchun keng 
imkoniyatlar mavjud.

Bugungi kunda Oʻzbekiston Respublikasining muhofaza etiladigan tabiiy hududlar tizimiga quy-
idagilar kiradi: 8 ta qoʻriqxona, 2 ta tabiiy milliy va 1 ta milliy bogʻ, 1 ta biosfera rezervati, 12 ta 
qoʻriqxona va 7 ta tabiiy yodgorlik. Cheksiz cho‘llar, ko‘p sonli daryolar, ko‘llar va suv omborlari, ulkan 
tog‘tizmalari, shuningdek, o‘simlik va hayvonot dunyosining xilma-xilligi sayyoramizning turli burchak-
laridan tabiat ixlosmandlarini o‘ziga jalb qiladi.

Atrof-muhit sifatining doimiy ravishda yomonlashishi ekoturlarga bo‘lgan talabning oshishiga va 
uning rivojlanishiga olib keladi. O‘zbekiston Respublikasi ekoturizmni rivojlantirish uchun ulkan salo-
hiyatga ega. 

Birgina Qoraqalpoq orol bo‘yi xududlarini oladigan bo‘lsak, bu xududni naqadar ekolagik ko‘rsat-
kichlarini yuqoriligini ko‘rishimiz mumkin.

Qoraqalpog‘iston Respublikasining cho‘l hududlarining o‘ziga hos hususiyatlarini hisobga 
olgan holda turistik marshrutlarini amalga oshirish maqsadga muvofiq. Masalan, Xo‘jayli tumaniga 
deyarli xorijlik turistlar tashrif buyurmaydi. Tashrif buyurganlari ham faqat Mizdaxkan o‘rta asr shahri 
xarobasi, Mazlumxon-sulu maqbarasi, “Erejep Xalifa” maqbarasi, Shamun-nabi Maqbarasiga tashrif 
buyuradilar.

Taxtako‘pir tumanidagi turistik ob’ektlarning infratuzilmasi Qarateran ko‘li, Aydos qal’a (Aq jag‘is), 
Baraktam-1, Baraktam-2, Jaman qal’a, Qorg‘ancha qala, Qo‘sh minar, Qilish qal’a, Mexterqal’a, Taq 
minarning deyarli talabga javob bermasligi va Nukusdan yiroqligi sababli xorijlik turistlarni u darajada 
nazarini tortmaydi.

Bu tumanlarda xorijlik turistlarni hozirda eng ommalashib borayotgan Cho‘l landshafti, ekologik, 
rekreatsion turizm yo‘nalishlari bo‘yicha jalb qilish choralarini ko‘rishimiz lozim.

Quyi Amudaryo davlat biosfera rezervati (oldingi “Baday-to‘qay” davlat qo‘riqxonasi) – Sulton 
Uvays tog‘ tizmasi etagi va Qoratov tog‘ining o‘ng tarafida, Amudaryoning o‘ng sohilida joylashgan 
hududda joylashgan tabiiy resrlardan oqilona foydalanib, xorijiy va mahalliy turistlar uchun ekoturlarni 
tashkil etish lozim. 

Xo‘jayli tumanida 1ta “Xo‘jayli” tumanida (26ta o‘ringa) mo‘jjallangan mehmonxona faoliyat olib 
boradi. Bu mehmonxonadagi xizmatlar sifati ham talab darajasida emas. Sababi tumanga tashrif 
buyurayotgan xorijlik turistlar Nukus shahridagi mehmonxonalarga joylashayotganligi tufayli deyarli 
bu mehmonxonaga xorijlik va mahalliy turistlar tashrif buyurmaydi. Faqat tumanga shaxsiy masalalar 
bilan kelgan fuqarolar tashrif buyuradi. Tumanda ekoturizmga mo‘jjallangan kichik mehmon uylarni 
ko‘paytirish lozim.

Ellikqal’a tumaniga turistlar tashrifi tahlili ko‘rsatishicha tumanga yiliga o‘rtacha 25-30 mingta 
xorijlik turistlar tashrif buyuradi. Bu turistlarning aksariyat qismi Ayozqal’a va Tuproqqal’aga tashrif 
buyuradi. Shu bilan birgalikda qisman xorijlik turistlar Buran qal’a, Burli Qal’a, Duman qal’a, Jel`dik 
qal’a – mayin shamolli qal’a, Kichik Qirqqiz qal’a, 

Qavat qal’aga ham tashrif buyuradi. Ammo, tumanga kelayotgan xorijlik turistlarning 90 % Xorazm 
viloyati orqali tashrif buyurmoqda, ular tumanda bor-yo‘g‘i 4-5 soatgina bo‘lmoqda. 

Shuning uchun turistlar oqimini Nukus shahri orqali amalga oshirish maqsadga muvofiq bo‘ladi.
Butunjahon ekotizim muammolari bilan bog‘liq bo‘lgan tashkilotlar bilan hamkorligini kengayti-

rish, ular tomonidan taklif qilinadigan loyihalarga qatnashish lozim, bu esa moliyaviy mablag‘larni jalb 
etish, shu bilan birga ekalogik turizm infratuzilmasidagi muammolarni hal etishga qaratiladi. 

Shuni ta’kidlash kerakki, ekoturistlarning asosiy qismi sayyoramizning odam qo‘li tegmagan 
burchaklaridagi tabiat va hayotga qiziquvchi, sanoati rivojlangan mamlakatlar aholisidir.

Rivojlanayotgan davlatlar orasida Kosta-Rikadan tashqari Tanzaniya, Ekvador, Keniya, Karib 
dengizi va Okeaniya kabi davlatlar qiziqish uyg‘otsa, rivojlangan davlatlar orasida Avstraliya, Yangi 
Zelandiya va Janubiy Afrika yetakchilik qilmoqda. Masalan, Avstraliya milliy bog‘lari ekologik tur-
izmning asosini tashkil etuvchi mamlakat bo‘lib, har yili butun dunyodan sayyohlarning 40% u yoki bu 
bog‘ga tashrif buyurishadi.

Bugungi kunda ekologik turizm insonning xulq-atvor madaniyatini shakllantirishda muhim ijti-
moiy rol o‘ynaydi, odamlarda atrof-muhit va tabiiy muhitni asrash uchun g‘amxo‘rlikni shakllantirishga 
yordam beradi, shuningdek, aholining madaniyati darajasiga ijobiy ta’sir ko‘rsatadi. Bundan tashqari, 
ekoturizm ijtimoiy makon va tabiiy makon o‘rtasidagi uzviy bog‘liqlikdir.

